
1. KASUA (10 puntu) 

 

Emandako dokumentuaren arabera: 

1. Egin ISAD (G) fitxa. 

2. Adierazi dagozkion sarrerak. 

 

2. ariketa honi zero (0) eta hamar (10) puntu arteko kalifikazioa emango zaio. Honela 

zuzenduko da ariketa: 

 Puntuazioa 

1. ISAD (G) fitxa egitea. 8 puntu 

2. Sarrerak adieraztea. 2 puntu 

 

Ezin izango da testurik edo kontsulta-libururik erabili. Izangaiek honako hauek bakarrik 

erabili ahal izango dituzte: 

- ISAD (G) 

- ISAAR (CPF) 

- Estatuko deskribapen artxibistikoko sisteman erakunde, pertsona, familia, leku eta 

gaien sarrera normalizatuak egiteko araua [Baliabide elektronikoa]/Cristina Díaz 

Martínez... [et. al.] Argitalpena: Madril: Espainiako Artxiboen Zuzendariordetza Nagusia, 

2010.  

2. KASUA (10 puntu) 

 

Bizkaian bizi den partikular bat harremanetan jarri da Bizkaiko Foru Agiritegi 

Historikoarekin, bere baserriko ganbaran familiari dagozkion hainbat agiri historiko 

aurkitu dituela jakinarazteko. Adierazi duenez, dokumentu horiek etxebizitza horretan 

1750etik aurrera bizi izan ziren bere arbasoenak dira. Idatziz adierazi du dokumentazio 

hori Bizkaiko Foru Agiritegi Historikoaren funtsen parte izatea nahi duela. Dokumentuak 

desordenatuta daude, eta batzuk kontserbazio-egoera txarrean: hausturak, intsektuek 

eragindako galeriak, hezetasun-orbanak eta zikinkeria. Jabeak adierazi duenez, besteak 

beste, testamentuak, argazki zaharrak, ezkontza-akordioak, gutunak eta kontuak daude.  

Agiritegiko goi-mailako teknikaria zara, eta, egoera hori kontuan hartuta, jarduketa-

proposamen bat planifikatu behar duzu, dokumentazioa artxiboan sartzen dela eta, 

ondoren, kontserbatu, antolatu eta ezagutzera ematen dela bermatzeko.  

 

2. ariketa honi zero (0) eta hamar (10) puntu arteko kalifikazioa emango zaio. Honela 

zuzenduko da ariketa: 

 

 Puntuazioa 

1. Aurretiazko urratsak, agiriak sartzeko moduei buruzko proposamena, 

helburu hori lortzeko egin beharreko izapide administratiboak eta 

artxibistikoak barne. 

1,5 puntu 

2. Funtsa agiritegiko bulegoetan gordailutzeko behar den tratamendu 

teknikoa (kontserbazioa-zaharberritzea, identifikazioa, sailkapena, 

antolamendua, instalazioa eta inbentarioa). 

4,5 puntu 

3. Dokumentazioa Agiritegiaren erabiltzaileen zerbitzura jartzeko egin 

behar diren zeregin zehatzak (deskribapena/katalogazioa, digitalizazioa 

eta hedapena). 

4 puntu 

 

Erantzuna baloratzeko, kontuan hartuko dira emandako informazioaren xehetasuna, 

garapena, planteamendua (aukera bat baino gehiago planteatzea), sakontasuna eta 

koherentzia; kontzeptu baten aipamen soila baino gehiago jaso behar da. Kontuan 

hartuko da, halaber, azalpenaren argitasuna. 

